
Precarios-Galicia realizara un censo de investigadores na
comunidade

M. P.-C. | Vigo

Integrados na Federacion Nacional de Novos Investigadores,
Precarios-Galicia participou na manifestacion que o pasado
venres demandaba en Madrid melloras nas condicions de traballo
do denominado “Persoal Investigador en Formacion e
Perfeccionamento”.

Na mobilizacién presentouse tamén o manifesto da
Federacion e a recollida de sinaturas realizada logo de que o
Congreso dos Deputados rexeitase, o pasado 20 de decembro,
unha Proposta Non de Lei de Esquerda Unida para a conversion
das bolsas en contratos laborais.

Segundo datos facilitados pola Policia Municipal madrilefia, a
asistencia de novos investigadores & marcha que finalizou perante
0 Ministerio de Ciencia e Tecnoloxia superou os 3.500. Dende
Galicia foron case un cento os desprazados.

Neste senso, o presidente de Precarios-Galicia, Manuel
Vicente, afirmou que a sUa asociacion “0 igual que a Federacion
Nacional séntese enormemente satisfeita da resposta &
convocatoria e dos resultados de seguimento nos medios de
comunicacion”. Pola contra, Precarios-Galicia considera que a
reunion mantida co director xeral de Investigacion e coa
subdirectora xeral do Programa de Formacion e Mobilidade do
Persoal Investigador, no Ministerio de Ciencia e Tecnoloxia, trala
manifestacion, rozou o ridiculo. “Solicitaron da Federacion de
Novos Investigadores Precarios a elaboracion dun censo de
bolseiros e doutros investigadores non contratados, cando € o
Ministerio quen ten a obriga de cofiecer e de facer publicos eses
datos”. Neste senso, no encontro celebrado onte entre Precarios e

o secretario de Politica Cientifica e Tecnoloxica, Ramon
Marimon, a Federacidon esixiu a realizacion do rexistro por parte
dos Ministerios de Ciencia e Tecnoloxia e do de Educacion,
Cultura e Deporte.

Polo de agora, Precarios-Galicia comezara unha recollida de
datos verbo dos investigadores, bolseiros e non contratados, que
desenvolven o seu labor en Galicia. Sen embargo, sinalan que
este censo terd unha utilidade unicamente interna e que as suas
mobilizaciéns continuardn ata obteren unha resposta da
Administracion.

Os Ministerios contindan sen atende-las demandas de
Precarios, malia o0 peso da investigacion no estado,
“paradoxicamente, Espafia pretende situarse nunha posicién
punteira en materia de investigacion, cando é un dos paises que
menos invisten nesta materia. Estratexia totalmente errada se
temos en conta a mellora econdémica e que se contou cunha
xeracion de investigadores tan formados” apostila Vicente.

